
              Në bazë të nenit 64 paragrafi (1) të Ligjit për Kulturën (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16, 11/18 dhe “Gazeta Zyrtare e Republikës së Maqedonisë së Veriut” nr. 265/24 dhe 132/25), Ministria e Kulturës dhe Turizmit shpall

K O N K U R S
për mbështetje të përmirësimit profesional të kuadrove deficitare në fushën e kulturës për vitin 2026 – për studentët e ciklit të parë, të dytë dhe të tretë të studimeve nga fusha e kulturës, artit dhe mbrojtjes së trashëgimisë kulturore

I.INFORMACIONE TË PËRGJITHSHME

Ministria e Kulturës dhe Turizmit, në Konkursin për mbështetje të studentëve të ciklit të parë, të dytë dhe të tretë të studimeve në vend dhe jashtë vendit në programe studimore nga fusha e kulturës (në tekstin e mëtejshëm: Konkursi), do të sigurojë mjete në një shumë të vetme nga Buxheti i Republikës së Maqedonisë së Veriut për vitin 2026, dhe ato për:

1. Cikli i parë i studimeve në institucione të arsimit të lartë dhe akademi jashtë vendit nga fushat: arti i baletit, arti i vallëzimit, arti muzikor, artet audiovizuale, arkitektura, dizajni, arti dramatik, kritika artistike, mediatike dhe letrare, bibliotekari dhe dokumentacion, mbrojtja, konservimi dhe restaurimi i trashëgimisë kulturore, turizmi kulturor dhe menaxhimi kulturor.

2. Cikli i dytë dhe i tretë i studimeve në institucione të arsimit të lartë dhe akademi jashtë vendit nga fushat: arti i baletit, arti i vallëzimit, arti muzikor, artet audiovizuale, arkitektura, dizajni, arti dramatik, kritika artistike, mediatike dhe letrare, bibliotekari dhe dokumentacion, turizmi kulturor dhe menaxhimi kulturor, si dhe cikli i dytë dhe i tretë i studimeve në institucione të arsimit të lartë dhe akademi në vend dhe jashtë vendit nga fusha e mbrojtjes, konservimit dhe restaurimit të trashëgimisë kulturore.

II. KUSHTET PËR PJESËMARRJE NË KONKURS

Të drejtë pjesëmarrjeje në Konkurs kanë:

1. Personat fizikë, shtetas të Republikës së Maqedonisë së Veriut.

2. Personat që janë të regjistruar në ciklin e parë të studimeve në institucione të arsimit të lartë dhe akademi jashtë vendit nga fushat: arti i baletit, arti i vallëzimit, arti muzikor, artet audiovizuale, arkitektura, dizajni, arti dramatik, kritika artistike, mediatike dhe letrare, bibliotekari dhe dokumentacion, mbrojtja, konservimi dhe restaurimi i trashëgimisë kulturore, turizmi kulturor dhe menaxhimi kulturor.

3. Personat që janë të regjistruar në ciklin e dytë dhe të tretë të studimeve në institucione të arsimit të lartë dhe akademi jashtë vendit nga fushat: arti i baletit, arti i vallëzimit, arti muzikor, artet audiovizuale, arkitektura, dizajni, arti dramatik, kritika artistike, mediatike dhe letrare, bibliotekari dhe dokumentacion, turizmi kulturor dhe menaxhimi kulturor, si dhe cikli i dytë dhe i tretë i studimeve në institucione të arsimit të lartë dhe akademi në vend dhe jashtë vendit nga fusha e mbrojtjes, konservimit dhe restaurimit të trashëgimisë kulturore.

4. Personat që nuk janë më të vjetër se 27 vjeç për ciklin e parë të studimeve, 30 vjeç për ciklin e dytë të studimeve dhe 40 vjeç për ciklin e tretë të studimeve.

III. KRITERET

Që kandidati të mund të mbështetet nga Konkursi, duhet të plotësojë kriteret e mëposhtme:
1. Të ketë përfunduar arsimin e mesëm me mesatare jo më pak se 4.5 (për kandidatët që dorëzojnë aplikim për ciklin e parë të studimeve (studime universitare) nga fusha për të cilën konkurrojnë);

2. Të ketë përfunduar ciklin e parë, ose ciklin e parë dhe të dytë të studimeve me mesatare jo më pak se 8.5 (për kandidatët që dorëzojnë aplikim për ciklin e dytë (studime pasuniversitare) dhe për ciklin e tretë (studime të doktoratës) nga fusha për të cilën konkurrojnë).
IV. KRITERET MBI TË CILAT DO TË BËHET VLERËSIMI I APLIKIMEVE

1. Për kandidatët që dorëzojnë aplikim për ciklin e parë të studimeve:
– Suksesi i arritur në arsimin e mesëm nga 51 deri në 80 pikë, si vijon:
• nga 4.5 deri në 4.6 – 51 pikë
• nga 4.6 deri në 4.7 – 58 pikë
• nga 4.7 deri në 4.8 – 65 pikë
• nga 4.8 deri në 4.9 – 72 pikë
• nga 4.9 deri në 5.0 – 80 pikë

dhe

– Çmimet e fituara në gara ndërkombëtare dhe vendore, maksimumi deri në 20 pikë, si vijon:
• për vendin e tretë në gara vendore – 1 pikë
• për vendin e dytë në gara vendore – 3 pikë
• për vendin e parë në gara vendore – 5 pikë
ose
• për vendin e tretë në gara ndërkombëtare – 5 pikë
• për vendin e dytë në gara ndërkombëtare – 10 pikë
• për vendin e parë në gara ndërkombëtare – 20 pikë.

2. Për kandidatët që dorëzojnë aplikim për ciklin e dytë ose të tretë të studimeve:
– Suksesi i arritur për ciklin e parë, respektivisht ciklin e parë dhe të dytë të studimeve universitare akademike nga 51 deri në 80 pikë, si vijon:
• nga 8.5 deri në 9.0 – nga 51 deri në 60 pikë
• nga 9.0 deri në 9.5 – nga 61 deri në 70 pikë
• nga 9.5 deri në 10.0 – nga 71 deri në 80 pikë

dhe

– Pjesëmarrja në projekte, punëtori dhe projekte kërkimore që kanë për qëllim zhvillimin e segmenteve të caktuara të artit deri në 20 pikë (për kandidatët që dorëzojnë aplikim për ciklin e dytë (studime pasuniversitare) dhe për ciklin e tretë (studime doktorale) nga fusha: arti i baletit, arti i vallëzimit, arti muzikor, artet audiovizuale, arkitektura, arti dramatik, kritika artistike, mediatike dhe letrare), ose punime të botuara në revista vendore ose të huaja nga fusha përkatëse, maksimumi deri në 20 pikë, si vijon:
• në revistë vendore – 10 pikë
• në revistë të huaj – 20 pikë
(për kandidatët që dorëzojnë aplikim për ciklin e dytë (studime pasuniversitare) dhe për ciklin e tretë (studime doktoratës) për bibliotekari, dokumentacion, mbrojtje, konservim dhe restaurim të trashëgimisë kulturore).

V. DOKUMENTACIONI I NEVOJSHËM

1. Kandidatët e regjistruar në ciklin e parë të studimeve në institucione të arsimit të lartë dhe akademi jashtë vendit duhet të dorëzojnë dokumentet e mëposhtme:
• Vërtetim për regjistrim me përkthim në gjuhën maqedonase nga përkthyes i autorizuar gjyqësor.
• Dëftesat (nga viti i parë deri te viti katërt) dhe diploma e përfundimit të arsimit të mesëm (fotokopje e noterizuar).
• Dëshmi për çmimet e fituara.
• Dokument që vërteton shtetësinë e Republikës së Maqedonisë së Veriut (certifikatë shtetësie, letërnjoftim ose pasaportë).

2. Kandidatët e regjistruar në ciklin e dytë dhe të tretë të studimeve në institucione të arsimit të lartë dhe akademi në vend dhe jashtë vendit duhet të dorëzojnë dokumentet e mëposhtme:
• Vërtetim për regjistrim me përkthim në gjuhën maqedonase nga përkthyes i autorizuar gjyqësor.
• Dëshmi për suksesin e arritur gjatë viteve të kaluara.
• Dëshmi për pjesëmarrje në punëtori dhe projekte kërkimore, ose dëshmi për punime të botuara.
• Dokument që vërteton shtetësinë e Republikës së Maqedonisë së Veriut (certifikatë shtetësie, letërnjoftim ose pasaportë).

VI. MËNYRA E FINANCIMIT

1. Për të mundur të marrin mbështetje, kandidatët që dorëzojnë aplikim për ciklin e parë të studimeve duhet të fitojnë të paktën 52 pikë.

2. Për të mundur të marrin mbështetje, kandidatët që dorëzojnë aplikim për ciklin e dytë dhe të tretë të studimeve duhet të fitojnë të paktën 51 pikë.

Shuma e mbështetjes financiare është dhënë në Shtojcën 1, e cila është pjesë përbërëse e këtij konkursi.

VII. MËNYRA E APLIKIMIT DHE AFATI PËR DORËZIMIN E APLIKIMEVE

Aplikimi për Konkursin bëhet vetëm përmes aplikimit elektronik në Portalin nacional për e-shërbime: https://uslugi.gov.mk, duke filluar nga 15.12.2025 në orën 09:00, deri më 15.01.2026 në orën 15:00.

Nuk do të shqyrtohen aplikimet e mëposhtme:

· të dorëzuara pas skadimit të afatit të Konkursit,

· të dorëzuara në formë të shtypur në Arkivin e Ministrisë së Kulturës dhe Turizmit ose me postë,

· të dërguara në adresat elektronike të punonjësve të Ministrisë së Kulturës dhe Turizmit,

· aplikime të paplotësuara dhe jo të plota pa dokumentacionin e kërkuar që është i detyrueshëm.

VIII.NJOFTIMI PËR REZULTATET E KONKURSIT

Për rezultatet e Konkursit, aplikuesit do të informohen në përputhje me Ligjin për Kulturën. Për çdo projekt të dorëzuar, përdoruesi do të njoftohet në mënyrë elektronike. Rezultatet e Konkursit do të publikohen edhe në faqen zyrtare të Ministrisë së Kulturës dhe Turizmit.

IX. NËNSHKRIMI I KONTRATËS

Për mbështetjen e studentëve të ciklit të parë, të dytë dhe të tretë të studimeve jashtë vendit në programe studimore nga fusha e kulturës për vitin 2026, Ministria e Kulturës dhe Turizmit do të lidhë kontratë me pjesëmarrësin që ka fituar mbështetje në Konkurs, në të cilën do të përcaktohen kushtet, të drejtat dhe detyrimet për përdorimin e mjeteve.

X. INFORMACIONE SHTESË

Për informacione shtesë në lidhje me Konkursin, të interesuarit mund t’i drejtohen Ministrisë së Kulturës dhe Turizmit të Republikës së Maqedonisë së Veriut në adresën elektronike: deficitarnikadri@kultura.gov.mk.

MINISTRIA E KULTURËS DHE TURIZMIT
Rr. “Gjuro Gjokoviq” nr. 61, 1000 Shkup
Republika e Maqedonisë së Veriut
www.kultura.gov.mk

